
COMISION INFORMATIVA DE COOPERACION, INFRAESTRUTURAS E MEDIO
RURAL
ACTA da mencionada comision informativa, correspondente ao dia 21 de outubro de
2020
No salon de sesions do Pazo Provincial, as 18.00 horas do dia 21 de outubro de 2020,
retnese a comision informativa de Cooperacion, Infraestruturas e Medio Rural, coa asistencia
dos seguintes deputados e deputadas:
Presidente: D. Pablo Pérez Pérez
Deputados/as do Grupo Popular:
D.* Ana Patricia Torres Madureira
D. Alvaro José Fernandez Lopez
D. Miguel Antonio Cid Alvarez
D. Jorge Pumar Tesouro
Deputados/as do Grupo Socialista:
D. Aurentino Alonso Aratijo
D.? Elvira Lama Ferndndez
D.? Rosario Rodriguez Delgado
Deputado de Democracia Ourensana: D. José¢ Miguel Caride Dominguez
Deputado do BNG: D. Bernardo Varela Lopez
Secretario: D. Juan Marquina Fuentes

Interventor: D. Jos¢ Mosquera Casero

Non asiste a deputada de Ciudadanos-Partido de la Ciudadania: D.* Montserrat

Lama Novoa

Seguidamente, iniciouse o tratamento dos asuntos incluidos na orde do dia, do xeito

que se reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A
ORDINARIA DO DIA 16 DE SETEMBRO DE 2020.-

Pola Secretaria Xeral deuse traslado do borrador da acta anterior, correspondente a
ordinaria do dia 16 de setembro de 2020.

Non se producen intervencidns e por unanimidade a comision adopta o seguinte
acordo:

Aprobar a acta da sesion ordinaria da Comision Informativa de Cooperacion,
Infraestruturas e Medio Rural do dia 16 de setembro de 2020, conforme co borrador
elaborado pola Secretaria Xeral.
2°.- BASES REGULADORAS DO PROGRAMA PROVINCIAL DE COOPERACION
COS CONCELLOS E MANCOMUNIDADES PARA A REALIZACION DE
ACTUACIONS DE LIMPEZA DAS MARXES DAS REDES VIARIAS MUNICIPAL E
PROVINCIAL NO EXERCICIO 2021.-

O Sr. secretario expon o contido da proposta.

D.” Rosario Rodriguez Delgado, do Grupo Socialista, sinala que se trata dun copia e
pega do programa presentado en anos anteriores, que non existe un estudo rigoroso das
necesidades dos concellos, xa que se formula como unha subvencion lineal, que o importe da
subvencion non € suficiente nin para os gastos salariais e que se deberia incrementar para que,
polo menos, cubrir estes e os gastos correntes de cada concello.

O presidente da comision, manifesta a sua sorpresa ante a intervencion da deputada
do Grupo Socialista. Sinala que ¢ un programa que ten boa acollida nos concellos para o
cumprimento das obrigacions tanto provinciais como municipais e que o estudo esta feito en
funcion do prezo estimado por quilémetro de roza.

D. Bernardo Varela Lépez, do BNG, entende que ¢ un programa de utilidade para os
concellos, se ben tamén, na sua opinidn, escaso en canto a contia. Di que teria mais sentido
que isto tamén estivese dentro do plan nico de cooperacion e que a contia asignada ¢ ainda
mais escasa se a comparamos cunha subvencion nominativa prevista para algin concello, para
un obxecto similar, por 50.000 euros.

D.* Rosario Rodriguez Delgado, do Grupo Socialista, insiste en que se trata dun

programa insuficiente para atender as necesidades dos concellos.

Non se producen mais intervencions e co voto favorable do Grupo Popular e de DO e
a abstencion do Grupo Socialista e do BNG, a comision ditamina favorablemente a adopcion,
por parte do Pleno, do seguinte acordo:
1°.- Aprobar inicialmente as bases reguladoras do Programa provincial de cooperacion cos
concellos e mancomunidades para a realizacion de actuacions de limpeza das marxes das
redes viarias municipal e provincial no exercicio 2021, co seguinte teor literal:

Primeira.- Obxecto:

1. Constitiie o obxecto destas bases a regulacion do programa de cooperacion
cos concellos e mancomunidades para a realizacion de actuacions de limpeza das marxes das
redes viarias municipal e provincial no exercicio 2021.

2. Este programa se desenvolvera mediante a concesion de subvencions as ditas
entidades locais para o financiamento da prestacion de servizos de limpeza das marxes da
rede viaria local. A finalidade da subvencion é colaborar economicamente cos concellos e
mancomunidades no sostemento do servizo publico de limpeza das marxes da rede viaria
municipal (prestacion que se considera incluida no servizo minimo obrigatorio de acceso aos
nucleos de poboacion, recollido no artigo 26 da Lei de bases de réxime local) e no
cumprimento das obrigas establecidas na lexislacion galega de prevencion de incendios
forestais. Esta colaboracion condicionase a que por parte dos concellos e mancomunidades
se realicen labores de limpeza das marxes das vias provinciais e municipais, co obxectivo
ultimo de garantir o mantemento das vias en condicions axeitadas de limpeza e seguridade,
dandolle ademais cumprimento ao establecido na Lei 3/2007, do 9 de abril, de prevencion e
defensa contra os incendios forestais.

3. Os servizos subvencionados poderdan prestarse mediante calquera modo de
xestion dos previstos na lexislacion de réxime local, sendo subvencionables todos os gastos
correntes directos do servizo. Excluense os gastos de investimento e os indirectos, asi como
os definidos como non subvencionables nos apartados 7 e 8 do artigo 31 da Lei xeral de
subvencions.

Segunda.- Beneficiarios:

Poderan ser beneficiarios das subvencions previstas no presente Programa provincial
de cooperacion os concellos de menos de 20.000 habitantes e as mancomunidades integradas

por estes concellos que cumpran os seguintes requisitos:

a) Prestar o servizo de limpeza das marxes da rede viaria municipal e provincial
cunha maquina rozadora con brazo articulado, durante, polo menos, un periodo minimo de
tres meses no exercicio 2021. Este periodo minimo debera comprender, en todo caso, as
datas nas que a Deputacion estableza a limpeza obrigatoria dun numero minimo de
quilometros da rede viaria provincial, conforme co previsto na base sétima, apartado b). Nos
supostos de periodos de prestacion do servizo que non comprendan meses naturais
completos, para o calculo do cumprimento do periodo minimo esixible computaranse os dias
naturais de prestacion, considerandose un mes por cada trinta dias naturais.

b) Adherirse ao presente Programa de cooperacion no prazo e coas formalidades
recollidas na base quinta.

Terceira.- Disponiibilidades orzamentarias:

O financiamento das subvencions reguladas no presente Programa realizarase con
cargo a aplicacion 16311/46200 dos orzamentos da Deputacion Provincial de Ourense para
o exercicio 2021, tramitandose con cardcter anticipado o Programa 6 abeiro do disposto no
artigo 56.1 do Real decreto 887/2006, do 21 de xullo, polo que se aprobou o Regulamento da
Lei xeral de subvencions. Para estes efectos, seran de aplicacion as seguintes regras
especiais:

19) A execucion do Programa queda condicionada a existencia de crédito adecuado e
suficiente nos orzamentos da Deputacion Provincial para o exercicio 2021, tendo caracter
puramente estimatorio a contia total maxima prevista nas presentes bases.

29 A contia total maxima estimada é de 350.000,00 €.

39 No expediente de gasto que se tramite para a aprobacion do Programa, a
certificacion de existencia de crédito substituirase por unha certificacion relativa d
concorrencia dalgunha das circunstancias previstas no artigo 56.1 do RD 887/2006.

4%) Os efectos de todolos actos de tramite ditados no expediente de gasto entenderanse
condicionados a que, o ditarse a resolucion de concesion, subsistan as mesmas
circunstancias de feito e de dereito existentes no momento en que se produciron eses actos.

59 A resolucion de concesion debera ditarse no exercicio 2021, unha vez aprobado
definitivamente e publicado na forma legalmente prevista o orzamento da Deputacion
Provincial para o dito exercicio.

Cuarta.- Contia das subvencions:

A contia das subvencions que se concedan ao abeiro deste Programa de cooperacion
serd para o exercicio 2021 de 4.500,00 € por entidade local, con destino ao financiamento
dos gastos subvencionables de prestacion do servizo.

A contia podera ser inferior nos casos en que asi se solicite expresamente pola
entidade local interesada.

En todo caso, a contia da subvencion nunca podera exceder do 100% dos gastos
subvencionables soportados pola entidade beneficiaria, polo que se reducira no importe
correspondente para o caso de que o gasto xustificado no citado concepto sexa inferior a
4.500,00 €.

Quinta.- Adhesion ao programa:

Os concellos e mancomunidades que desexen adherirse ao Programa de cooperacion
regulado nas presentes bases deberan facelo mediante resolucion do organo competente na
que se aprobe a dita adhesion. A resolucion deberd ter o contido que se recolle no anexo 1
destas bases, modelo que poderd utilizarse para documentar a dita resolucion.

Coa solicitude deberase achegar unha declaracion do solicitante da subvencion na
que figure o conxunto de subvencions e axudas solicitadas para o mesmo fin, tanto as
aprobadas ou concedidas, como as pendentes, sexan publicas ou privadas, segundo o modelo
anexo I1I.

A resolucion de adhesion debera presentarse no Rexistro Electronico Xeral da
Deputacion, ou en calquera dos lugares previstos no artigo 16.4 da Lei 39/2015, de 1 de
outubro, do Procedemento Administrativo Comun das Administracions Publicas.

O prazo de presentacion sera dun mes, contado a partir do dia seguinte ao da data de
publicacion das presentes bases no Boletin Oficial da Provincia. O dito prazo terd caracter
improrrogable.

A adhesion dos concellos ou mancomunidades autorizarase mediante decreto da
Presidencia, no que se concedera a subvencion correspondente ata un maximo de 4.500,00
euros. A resolucion de autorizacion de adhesion debera ditarse antes do 19 de marzo de
2021. Na dita resolucion, ou ben noutra resolucion posterior, concretaranse as obrigas de
limpeza da rede viaria provincial as que queda condicionada a concesion da subvencion,
conforme co previsto na base 7°.

No suposto en que o numero de solicitudes exceda as disponibilidades orzamentarias,

a Presidencia concederda as subvencions por rigorosa orde de entrada no rexistro da

Deputacion. Para estes efectos, tomarase a data de entrada no Rexistro Xeral da Deputacion
da documentacion integra de cada solicitude, e non se terd en conta a data de presentacion
de solicitudes incursas en deficiencias formais.

No caso de producirse remanentes con anterioridade ao 23 de abril de 2021 pola
renuncia ou perda do dereito ds subvencions por parte dalgun beneficiario, a Presidencia,
sen necesidade de proceder a unha nova convocatoria, poderd acordar a concesion da
subvencion que proceda ao seguinte ou seguintes solicitantes, por orde de entrada no rexistro
da Deputacion, tal e como se establece no paragrafo anterior.

Sexta.- Publicidade das adhesions e da concesion de subvencions:

A resolucion de autorizacion das adhesions e de concesion das subvencions serd
obxecto de publicacion no Boletin Oficial da Provincia, con expresion dos beneficiarios e
contia das axudas concedidas. Esta publicacion substituira a notificacion individual para
todos os efectos, ao abeiro do establecido no artigo 45.1.b) da Lei 39/2015, de 1 de outubro.
Sétima.- Obrigas dos beneficiarios:

Con caracter xeral, os beneficiarios asumiran todas as obrigas impostas por estas
bases e pola Lei xeral de subvencions, en todo aquelo que non resulte incompatible coas
bases do Programa. En particular, quedan suxeitos ds obrigas de control financeiro e
reintegro nos casos previstos na dita lei.

Con caracter especial, os concellos e mancomunidades adheridos a este Programa de
cooperacion quedan suxeitos ds obrigas seguintes:

a) A prestar efectivamente o servizo de limpeza da rede viaria municipal e provincial
durante o periodo de tempo minimo establecido na base segunda, disporiendo durante ese
periodo, cando menos, dunha maquina con condutor dedicada a estas tarefas.

b) A realizar especificamente os traballos de limpeza da rede viaria provincial, nos
periodos de tempo e nas estradas que se especifiquen na resolucion de concesion da
subvencion ou nunha resolucion posterior da Presidencia. A determinacion dos ditos
traballos realizaraa a Deputacion conforme coas seguintes regras xerais.

- Cada concello ou mancomunidade beneficiaria estara obrigada a limpar, unha vez ao
ano, un tramo ou conxunto de tramos da rede viaria provincial de entre 10 e 12 quilometros
de lonxitude, nun periodo de tempo que se indicard na resolucion de concesion. Os tramos
obxecto de limpeza situaranse, preferentemente, no territorio da entidade local beneficiaria,

pero poderan situarse en territorio de entidades locais proximas dentro da mesma comarca,

tendo en conta as necesidades de mantemento da rede viaria provincial. Excepcionalmente, a
peticion do concello interesado, a Presidencia podera reducir o numero de quilometros que é
obrigatorio limpar nos supostos en que, ao situarse o tramo obxecto de limpeza en todo ou
parte fora do termo municipal, o cumprimento da dita obrigacion suporia un sobrecusto
excesivo para a entidade beneficiaria.

- A limpeza sera de bermas, paseos, foxos e noiros, nunha banda de catro metros en
cada marxe, deixando unha altura maxima de vexetacion tras a roza duns 5-7 cm. Non
obstante o anterior, o ancho da banda de limpeza entenderase reducido na medida necesaria
cando polas caracteristicas do terreo resulte materialmente imposible realizar a limpeza en
toda a sua extension.

- Cada concello ou mancomunidade beneficiaria debera comunicarlle ao Servizo de
Vias e Obras, cunha antelacion minima de 5 dias naturais, a data concreta do inicio da
limpeza, dentro do prazo establecido na resolucion de concesion, mediante comunicacion que
se presentard no Rexistro Electronico Xeral da Deputacion.

- Os técnicos do Servizo de Vias e Obras comunicaranlles ds entidades locais
beneficiarias, coa antelacion suficiente e mediante notificacion con acuse de recibo, a data e
hora nas que realizaran as preceptivas comprobacions da limpeza das vias provinciais que se
establezan na correspondente resolucion da Presidencia. No acto de comprobacion poderad
estar presente un representante do concello ou mancomunidade beneficiaria. A inspeccion
realizada recollerase na oportuna acta, a que se acompanard unha reportaxe fotogrdfica, e
na que se consignardn as observacions que poida formular o representante da entidade local
beneficiaria.

Oitava.- Xustificacion e pago da subvencion:

1. A subvencion xustificarase mediante a presentacion dos seguintes documentos:

A.- Certificado expedido pola persoa que tefia 6 seu cargo o desempeiio das funcions
de intervencion do concello ou mancomunidade beneficiaria, no que se fagan constar os
seguintes extremos:

a) Que o servizo de limpeza viaria prestouse efectivamente nun periodo minimo de tres
meses do ano 2021 e ademais e en todo caso nas datas nas que a Deputacion estableceu a

limpeza obrigatoria dun numero minimo de quilometros da rede viaria provincial.

b) Se o servizo se prestou por xestion directa, indicarase a identidade do empregado ou
empregados publicos designados para a prestacion do servizo e o seu réxime de vinculacion
xuridica coa entidade local.

c) Se o servizo se prestou por xestion indirecta, indicarase o contrato administrativo a
traves do que se prestou, sinalando a sua data de adxudicacion, importe e empresa
adxudicataria.

d) Relacion dos custes directos subvencionables de prestacion do servizo soportados
pola entidade beneficiaria, indicando o seu importe.

e Relacion das subvencions concedidas a entidade local beneficiaria para a mesma
finalidade, indicando o seu importe e os conceptos subvencionados.

B.-  Certificacion do numero de conta expedida pola entidade financeira

correspondente.
2. As entidades beneficiarias deberan xustificar a subvencion ante a Deputacion, antes
de que remate o dia 30 de novembro de 2021. Este prazo terd cardcter improrrogable, agds
causas de forza maior debidamente acreditadas. En todo caso, a prorroga debera solicitarse
expresamente antes de que remate o dia 30 de novembro de 2021 e podera concederse, como
mdximo, ata o dia 10 de decembro de 2021.

No suposto en que non se presente a documentacion xustificativa en prazo, non se
formulara ningun tipo de requirimento ao respecto, e procederase directamente a declaracion
da perda do dereito ou reintegro da subvencion, previa audiencia da entidade interesada.

3. Presentada a documentacion xustificativa, emitirase informe polo Servizo de
Investimentos, Contratacion e Patrimonio, en relacion coa correccion da documentacion
presentada, e polo Servizo de Vias e Obras, no que se determinarda se a realizacion da
limpeza das vias provinciais se desenvolveu nas condicions establecidas por resolucion da
Presidencia.

En caso de que o informe do Servizo de Investimentos e Patrimonio sexa desfavorable,
requirirase a entidade solicitante a emenda da documentacion presentada, por prazo de dez
dias habiles. Neste mesmo prazo, a entidade local podera formular as alegacions que estime
oportunas ao respecto, se considerase que a documentacion achegada é correcta.

No caso de que o informe do Servizo de Vias e Obras sexa desfavorable, darase
traslado deste informe a entidade beneficiaria, que dispora igualmente dun prazo de dez dias

habiles para a formulacion de alegacions.

Os tramites anteditos se refundiran nun unico tramite de audiencia e requirimento de
emenda de deficiencias, no caso de que os dous informes sexan desfavorables.
4. Concluida a instrucion da peza de xustificacion, o Servizo de Investimentos,
Contratacion e Patrimonio (previo o informe do Servizo de Vias e Obras respecto das
alegacions respecto da limpeza efectuada nas vias provinciais) formulara proposta de
resolucion a Presidencia.

A dia proposta sera sometida a fiscalizacion previa pola Intervencion, conforme ao
previsto nos artigos 214 a 218 do Texto Refundido da Lei reguladora das Facendas Locais.

A Presidencia resolvera, segundo proceda, nalgun dos sentidos seguintes:
a) Declarar totalmente xustificada a subvencion, ordenando o seu pagamento ao
beneficiario, cando a xustificacion se presente correctamente e o informe de Vias e Obras
sexa favorable.
b) Declarar parcialmente xustificada a subvencion, ordenando o pagamento do importe
correspondente, e a simultanea declaracion de perda parcial do dereito a subvencion
(ou do reintegro dos pagos anticipados, de se-lo caso) nos supostos en que o gasto xustificado
sexa inferior a subvencion concedida ou cando conste a existencia doutras axudas ou
subvencions, publicas ou privadas que, sumadas a subvencion provincial, excedan en
conxunto do gasto xustificado.
c) Declarar a perda total do subvencion (e a obriga de reintegro dos pagos anticipados,
de se — lo caso) nos casos en que o informe do Servizo de Vias e Obras sexa desfavorable, asi
como nos casos de ausencia de xustificacion ou cando da xustificacion presentada se
desprenda o incumprimento das condicions establecidas no presente Programa.
Excepcionalmente, nos supostos en que do informe desfavorable do Servizo de Vias e Obras
se desprenda que o incumprimento da obriga de limpeza das marxes da rede viaria provincial
ten un cardcter leve, a Presidencia podera declarar unicamente a perda ou reintegro parcial
da subvencion, reducindo esta na porcentaxe que se considere axeitada en aplicacion do
principio de proporcionalidade.
5. Sen prexuizo do anterior, podera realizarse o pago anticipado do 50 % do total
estimado da subvencion en calquera momento posterior a adhesion ao Programa de
cooperacion, trala solicitude previa da entidade local beneficiaria. O pagamento anticipado
suxeitarase aos requisitos establecidos no artigo 16 da Ordenanza xeral de subvencions da

Deputacion Provincial (BOP n.°260, do 12 de novembro de 2015).

6. Nos supostos en que da acta a que se refire o derradeiro paragrafo da base 7° se
desprenda un incumprimento de cardcter substancial e non emendable por parte do
beneficiario, a Deputacion, sen necesidade de agardar a presentacion da xustificacion,
iniciard o expediente de declaracion de perda total ou reintegro da subvencion, no que se
dara audiencia ao interesado.

En caso de que o incumprimento advertido tefia cardcter leve ou sexa emendable, a
entidade local beneficiaria dispora dun prazo de sete dias naturais para emendar as
deficiencias advertidas. Transcorrido o dito prazo, o Servizo de Vias e Obras xirara nova
visita de inspeccion, da que se levantara acta con mesmo contido que na primeira visita. De
persistir as deficiencias, a Deputacion procederad d apertura do expediente de declaracion de
perda ou reintegro da subvencion, que podera ter cardcter parcial en caso de
incumprimentos leves. A declaracion de perda parcial non eximira a entidade local
beneficiaria da obriga de presentar a xustificacion prevista no apartado 1 desta base con
respecto d parte de subvencion subsistente.

7. A Intervencion da Deputacion podera realizar funcions de inspeccion e control
financeiro das entidades beneficiarias, de conformidade co establecido na Lei xeral de
subvencions. Cando do informe de control financeiro se deduza a existencia de
irregularidade na xustificacion, a Deputacion incoara o expediente de reintegro que proceda,
que se tramitard conforme ao previsto na Lei xeral de subvencions e a sua normativa de
desenvolvemento.

Novena.- Compatibilidade con outras axudas ou subvencions publicas:

Estas axudas son compatibles con outras axudas ou subvencions, concedidas por
administracions distintas da propia Deputacion de Ourense ou do seu organismo autonomo,
o INORDE, para a mesma finalidade, sempre que o conxunto das axudas percibidas non
exceda do 100 % do gasto corrente directo do servizo subvencionado soportado pola
entidade local no periodo minimo recollido na clausula primeira. No suposto de que as
subvencions percibidas excedan a dita porcentaxe, a subvencion reducirase ata acadar o
limite sinalado. A reducion podera acordarse, de oficio ou a instancia do beneficiario, en
calquera momento no que a Deputacion tefia coniecemento da concorrencia de axudas, e
mesmo con posterioridade ao pagamento da subvencion, mentres non prescriba a accion

administrativa de reintegro.

Estas subvencions son incompatibles con calquera outra concedida pola Deputacion
Provincial de Ourense ou polo INORDE para a mesma finalidade, con independencia da sua
contia e procedemento de concesion.

Décima.- Normativa aplicable:

De conformidade co establecido na Disposicion Adicional 8¢ da Lei Xeral de
Subvencions, as subvencions incluidas neste programa de cooperacion réxense polas suas
normas especificas. A Lei Xeral de Subvencions e as suas normas complementarias e de
desenvolvemento serdn de aplicacion supletoria, agds naqueles casos en que as presentes
bases remitan as ditas normas, en que seran de aplicacion directa.

En todo caso, serd de aplicacion a lexislacion vixente en materia de réxime xuridico

das administracions publicas e procedemento administrativo comun.
ANEXO I
MODELO DE RESOLUCION DE ADHESION AO PROGRAMA DE COOPERACION
Unha vez vistas as bases reguladoras do Programa provincial de cooperacion cos concellos para
realizacion de actuacions de limpeza das marxes das redes viarias municipal e provincial para o exercicio 2021,
e no uso das atribucions que me confire o ordenamento xuridico, disporio:

1°) Aprobar a adhesion do Concello / da Mancomunidade de ao

Programa provincial de cooperacion cos concellos para realizacion de actuacions de limpeza das marxes das
redes viarias municipal e provincial para o exercicio 2021, solicitando a concesion dunha subvencion por
importe de 4.500 euros (no caso de solicitar un importe inferior, indiquese expresamente neste apartado a cifra
solicitada).

2°) Asumir expresamente as obrigas que como beneficiario lle corresponden no programa de
cooperacion, en particular as previstas na clausula 7¢ das bases que regulan o programa de cooperacion,
comprometéndose a realizar os traballos da rede viaria provincial que se determinen por resolucion da
Presidencia da Deputacion, para un tramo ou conxunto de tramos de entre 10 e 12 quilometros de lonxitude.

39 Declarar que o Concello/ a Mancomunidade de non se

atopa incurso en prohibicion de obter subvencions da Deputacion Provincial conforme co que dispon o artigo

13 da Lei xeral de subvencions, manifestando, igualmente, estar ao corrente das obrigas tributarias e de

Seguridade Social.
Ourense, de de 20
Asdo.:
SR. PRESIDENTE DA DEPUTACION PROVINCIAL DE OURENSE
ANEXO I
DECLARACION AXUDAS
Don/Dona , alcalde do

Concello/presidente Mancomunidade de , con CIF ,

DECLARA

L] Non ter solicitada, nin en consecuencia, ter concedida, ningunha axuda para a mesma finalidade, sexa
publica ou privada.

] Que presentou a/as solicitude/s e que lle foi/foron concedida/s, se é o caso, a/s seguinte/s axuda/s para a

mesma finalidade:

Organismo ou entidade ao que Data Concesion* Contia

solicitude
solicita

*No caso de estar pendente a resolucion dalgunha solicitude, indicarase “pendente” na columna.
No caso de solicitudes denegadas, farase constar “denegada”.

Ourense, de de 20

Asdo.:

2°.- Someter a tramite de informacioén publica, mediante anuncio publicado no Boletin
Oficial da Provincia de Ourense, as bases inicialmente aprobadas polo prazo de 10 dias
habiles, durante os cales as entidades interesadas poderdn formular as alegacidons ou
suxestions que consideren oportunas, que deberdn ser resoltas motivadamente no acto de
aprobacion definitiva.

No caso de non formularse alegacions en prazo, entenderanse automaticamente

aprobadas de forma definitiva, procedendo 4 stia publicacion no Boletin Oficial da Provincia.

3°.- MOCIONS DE URXENCIA..- Non se presentan.
4°.- ROGOS E PREGUNTAS.- Nesta quenda producense as seguintes intervencions:

DEPUTACION

D. Aurentino Alonso Aratjo, do Grupo Socialista, en relacion coa estrada de San
Vicente, sinala que nas ultimas semanas a Deputacion reasfaltou o viario municipal de acceso
e que se corrixiu a focha existente, se ben roga que se finalice a intervencidon coa instalacion
de biondas na parte de enriba para garantir a seguridade. Engade que seria importante
acometer estas actuacions canto antes, pola chegada do mal tempo.

O presidente da comisién toma nota do rogo.

D.” Rosario Rodriguez Delgado, do Grupo Socialista, pregunta cal ¢ o motivo polo
que o ano pasado os programas de cooperacion de Empregabilidade e Mocidade se levaron a
comision de cooperacion e este ano figuran noutras comisions.

O Sr. secretario explica que hai moitos asuntos que tefien encaixe en varias comisions
e que tras consultar cos seus presidentes se decide a sua inclusion nunhas ou noutras,
valorandose moitas veces o numero de asuntos delas, para asi dotar a todas con contido e
noutros casos depende do traslado dos expedientes a Secretaria en relacién coa data na que se

convocan as comisions.

E, as 18.25 horas, déase por finalizada a reunion, redactindose a presente acta que se

asinara de forma electronica. Dou fe.

O Secretario Xeral

Docunent o asi nado el ectr6ni canente nedi ante
actuaci 6n adm ni strativa automati zada.

22/ 10/ 2020

